
“FORMATION OF PSYCHOLOGY AND  PEDAGOGY AS  

INTERDISCIPLINARY SCIENCES”  
 

[76] 
 
 

 

 

OʻZBEKISTONDAGI MAVJUD SELDOR XAVZALAR VA ULARNING 

TIPLARI 

 

O.Q.Tobirov 

QDPI Geografiya va IBA kafedrasi o‘qituvchisi, PhD, Qo‘qon, O‘zbekiston 

F.F.Karimov 

QDPI Geografiya va IBA ta‘lim yo‘nalishi talabasi, Qo‘qon, O‘zbekiston 

 

Annotatsiya: Ushbu maqolada O‘zbekitondagi mavjud seldor xavzalar va 

ularning tiplari yoritilgan. Bunda asosan daryo, soy, kanallarga asosiy e‘tibor 

qaratilgan. 

Kalit so‘zlar: sel, xavza, daryo, soy, kanal 

 

Sel hodisalari xar xil suv manbalariga xosdir. Ular daryolarda, togʻ 

soylarida, kanallarda va boshqa mayda jilgʻalarda kuzatiladi. Oʻzbekiston 

sharoitida sellar soylardan va kichik daryolardan koʻproq oʻtadi. Sel 

xavzalarining xozirgacha toʻliq hisobi olinmagan. Binobarin, ularning roʻyxati 

xech tuzilmagan. 

Respublikamiz daryo, soy va jilgʻalarga juda boydir. Yer kurrasidagi yirik 

daryolar qatorida turuvchi Amudaryo va Sirdaryolar Oʻzbekiston kokillarini 

yuvadi. Chirchik, Zarafshon, Soʻx, Qashkadaryo, Surxondaryoning suvlaridan 

baxramand boʻlgan joylardan oltin unadi. 

Ajoyib suv rejimiga ega boʻlgan Oxangaron, Isfayram, Shoximardon, 

Toʻpalang, Sherobod kabi bir necha daryolar Oʻzbekiston hududida jilgʻa 

hisoblanadi. Bulardan tashqari, respublikamiz soy va mayda jilgʻalarga juda 

boydir. Faqat Fargʻona vodiysida 6500 ga yaqin daryo, soy va jilgʻalar; 

Zarafshon daryosining oʻrta oqimida 120 ga yaqin soylar; Morguzar togʻlarining 

yon bagʻirlarida 100 ga yaqin jilgʻalar bor. Jilgʻalarning yalpi soni Chirchiq 

xavzasida 3470, Oxangaronda 1730, Qashqadaryoda 3120, Surxondaryoda esa 

2200 dan ortiqroqdir. 

Oʻzbekiston seldor xavzalarini gidrografik tuzilishi, suv rejimi va sel hosil 

qilish xususiyatlariga qarab quyidagi 3 gruppaga boʻlsak boʻladi: Kichik 

daryolar gruppasi, togʻ soylari gruppasi, kanallar gruppasi. 

Kichik daryolar Oʻzbekiston hududida sanoqlidir. Ular asosan 

respublikamizning sharqdagi va janubi sharqidagi baland togʻlardan 

boshlanadi. Xavzasining oʻrtacha balandligi dengiz satxidan 2000—2500, ayrim 

choʻqilarda esa 4500 metrgacha koʻtariladi. Koʻpchilik daryolarda 3500 

metrdan balandroq boʻlgan joylar ularning suv yigʻish maydonining atiga 1 — 

1,5 protsentini tashkil qiladi. Darxaqiqat, ularning havzasida oʻrtacha 

balandlikka ega boʻlgan togʻlar salmoqli egallaydi. 

Togʻ soylarining suv rejimi yuqorida tafsili ketirilgan kichik daryolar 

rejimidan sezilardi farq qiladi. Soylarda oqim yanvar, fevral oylarida koʻpaya 

boshlaydi, mart, aprel oylari toshqin davri hisoblanadi. May oyining ikkinchi 

yarmidan jilgʻalarda suv keskin kamaya boshlaydi. Avgustdan noyabrgacha 

boʻlgan davrda soylar kamsuvliligi bilan xarakterlanadi, hatto ular- ning 

baʼzilari qurib xam qoladi. Soy havzasining tabiiy-geografik sharoitiga qarab 

ulardagi toshqin bir vaqtda sodir boʻlmaydi. Masalan, Oʻzbskistonning janubi-

gʻarbidagi kichik soylar mart oyida, Zarafshon daryosining oʻrta qismidagi 

Chirchik va Oxangaron daryolarining havzasidagi koʻpchilik soylar aprel, 

Fargʻona vodiysidagi baʼzi jilgʻalar may oyida sersuv boʻladi. 

Soylarda sel yilning xamma fasllarida boʻlishi mumkin. Pekin eng seldor 

davr fevraldan iyun oyigachadir. Bu jilgʻalardagi sellar oʻzining xususiyatlari 

bilan daryolardagi sellardan maʼlum darajada farq qiladi. Soy sellari keskin 

tasodifiyligi, qisqa muddati, suv miqdorining koʻpligi (Oʻrtacha yilligiga 

nisbatan) va qattiq oqimning xususiyatlari bilan ajralib turadi. Kuzatilgan 

sellarning 90 protsenti sharros yogʻinlar natijasida hosil boʻlib, 2—5 soatgacha 

choʻziladi. Qorning tez erishidan paydo boʻlgan sellargina choʻziluvchan boʻladi. 

Bunday sellar 1969-yilda Oʻzbekistonning deyarli xamma jilgʻalarida sodir 

boʻlib, baʼzilarida bir-ikki kungacha choʻzilgan. Aksariyat soylarda sellarning 

suv sarfi ularning oʻrtacha yillik suv sarfidan 500—1000-martagacha koʻp 

boʻladi. Baʼzan bu qiymat 2000 dan xam oshib ketishi mumkin. 

Tafsili keltirilayotgan jilgʻalarda sellar koʻpincha loyqa boʻladi. Oʻrtacha 

balandlikdagi togʻlardan boshlanadigan katta soylarning yuqori qismida toshli 

sellar koʻproq uchraydi. Ularning oʻrta qismidagi sellar esa tosh va loyqaning 

qorishmasidan iboratdir. 

Togʻ soylarini gidrografik turining tuzilishi, suv rejimi va sel 

xususiyatlariga qarab uch turga boʻlsak boʻladi: 

Sersuv boʻlgan katta soylar (Toʻsinsoy, Zominsoy. Turnasoy). Ularning 

uzunligi 60—100 km oʻrtasida boʻlib, oʻrta balandlikdagi togʻlardan boshlanadi. 

Gidrografik tur bu soylarda ancha zichdir. Suv yigʻgich xavzaning maydoni 

250—1500 km kv. Oʻrtacha yillik suv sarfi bir sekundiga 1—2 m kub ni tashkil 

qiladi. Sel suvlari tosh aralashgan loyqadan iborat boʻladi. 

Oʻrtacha baland boʻlmagan togʻlardan boshlanuvchi 30—60 km uzunlikka 

ega boʻlgan soylar. Suv yigʻgich xavzasining maydoni 30—250 km kv. Ularning 

oʻrtacha yillik suv sarfi sekundiga 50—1000 litrni tashkil qiladi. Sel suvlari 

soyning yuqori qismida tosh va loyqalar, quyi oqimida asosan loykadan tashkil 

topadi. Urgutsoy, Boʻysunsoy, Langarsoy, Mojrimsoy soylari shular 

jumlasidandir. 

Eng kichik soy va jilgʻalar. Ular respublikamizda juda keng tarqalib, 

asosan eng past togʻlardan, adirlardan, tepaliklardan va togʻ yon bagʻirlaridan 

boshlanadi. Ularning uzunligi 30 km kv. Suv yigʻgich xavzasining maydoni 30 

kmdan ortmaydi. Gidrografik turi kam rivojlangan. Sel xodisalari bularda tez-

tez boʻlib, nuqul loyqa suvdan iborat boʻladi. 

Oʻzbekistonda kanallar jula koʻp. Ularning yalpi uzunligi 100000 km ga 

yetadi. Magistral kanallar Fargʻona, Zarafshon, Toshkent vohalarida keng 

tarqalgan. Respublikamizdagi yirik kanallar katoriga Amu-Buxoro (223 km), 

Qarshi (200 km), Katta Andijon (110 km), Zang (90km) kanallarini koʻrsatsak 

boʻladi. Kanallar orasida eramizdan avval qurilganlari xam oz emas. Bunday 

kanallar tabiiy jilgʻalar tusina olgan. 

Kuzatishlar Oʻzbekistonning yirik kanallarida xam sel xodisalari boʻlib 

turishini isbotladi. Ayniqsa, togʻ yon bagʻirlari va daryolarning yuqori 

terrasalari boʻylab oʻtgan magistral kanallar uchup sel xodisalari tipikdir. 

Ularning uzunligi, vodiy va oʻzanlarining kattaligi bir xil emas, binobarin, suv 

sigʻimi xam xar xildir. Koʻpchilik magistral kanallarda bu qiymat sekundiga 

20-70 m kub, Amu — Buxoro kanali sekundiga 270 kub metr suv oʻtkazadi. 

Kanallardagi sel uning atrofidagi adirlar, togʻ etaklari va yon 

bagʻirlaridagi terresalari yoʻnalgan suv toʻlqinlardan xosil boʻladi. Kichik 

jilgʻalarping suvi kanalga quyilganda sel yanada kuchayadi. Sel suvining 

tuzilmasi choʻziluvchanligi kanal xususiyatlariga, uning atrofidagi geografik 

muxitga, ayniqsa, kanalning boʻylama nishabiga bogʻlik. Kanallarda sel suvi 

toʻlqinlanib, tez-tez qirgʻoqdagi chiqib, toshib turadi. Sarflangan suvning oʻrin 

yoʻl-yoʻlakay toʻlib boradi. Bunday ahvol sel xukmronlik qilgan davrda kanal 

boʻylab bir necha bor qaytariladi. 

Oʻzbekiston kanallaridan loykali sellar oʻtadi. Toshli va tosh aralashgan 

loyqali sellar deyarli boʻlmaydi. Zarafshon vodiysidagi Narpay, Bulungʻur 

kanallari sel oʻtuvchi jilgʻalar uchun namunadir. 

